ԱՄՓՈՓԱԹԵՐԹ
«ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ՄԱՔՍԱՅԻՆ ՍԱՀՄԱՆՈՎ ՉՀԱՎԱՔՎԱԾ ԿԱՄ ԿԱԶՄԱՏՎԱԾ, ԱՅԴ ԹՎՈՒՄ՝ ՉԿՈՄՊԼԵԿՏԱՎՈՐՎԱԾ ԿԱՄ ԱՆԱՎԱՐՏ ՎԻՃԱԿՈՒՄ ՏԵՂԱՓՈԽՎՈՂ ԱՊՐԱՆՔՆԵՐԻ ԴԱՍԱԿԱՐԳՄԱՆ ՎԵՐԱԲԵՐՅԱԼ ՈՐՈՇՄԱՆ ԸՆԴՈՒՆՄԱՆ, ԱՅԴՊԻՍԻ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ, ԴՐԱ ԳՈՐԾՈՂՈՒԹՅԱՆ ԴԱԴԱՐԵՑՄԱՆ ԿԱՐԳԸ ԵՎ ԺԱՄԿԵՏՆԵՐԸ, ԻՆՉՊԵՍ ՆԱԵՎ ԱՊՐԱՆՔՆԵՐԻ ԴԱՍԱԿԱՐԳՄԱՆ ՎԵՐԱԲԵՐՅԱԼ ՈՐՈՇՄԱՆ, ԱՅԴՊԻՍԻ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ԴՐԱ ԳՈՐԾՈՂՈՒԹՅՈՒՆԸ ԴԱԴԱՐԵՑՆԵԼՈՒ ՈՐՈՇՈՒՄՆԵՐԻ, ԻՆՉՊԵՍ ՆԱԵՎ ՆՇՎԱԾ ՈՐՈՇՈՒՄՆԵՐԻ ԸՆԴՈՒՆՄԱՆ ՀԱՄԱՐ ՄԱՔՍԱՅԻՆ ՄԱՐՄԻՆՆԵՐ ՆԵՐԿԱՅԱՑՎՈՂ ԴԻՄՈՒՄՆԵՐԻ ՁԵՎԵՐԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ

	1. Հայաստանի Հանրապետության ֆինանսների նախարարություն
	13.09.2021թ.

	
	01/2-1/14408-2021

	Դիտողություններ և առաջարկություններ չկան:
	Ընդունվել է ի գիտություն։

	2. Հայաստանի Հանրապետության էկոնոմիկայի նախարարություն
	08.09.2021թ.

	
	01/13038-2021

	Դիտողություններ և առաջարկություններ չկան:
	Ընդունվել է ի գիտություն։


	3. Հայաստանի Հանրապետության արդարադատության նախարարություն
	12.10.2021թ.

	
	//32057-2021

	1.
«Եվրասիական տնտեսական միության մաքսային սահմանով չհավաքված կամ կազմատված, այդ թվում՝ չկոմպլեկտավորված կամ անավարտ վիճակում տեղափոխվող ապրանքների դասակարգման վերաբերյալ որոշման ընդունման, այդպիսի որոշման մեջ փոփոխություններ կատարելու, ինչպես նաև դրա գործողության դադարեցման կարգը և ժամկետները սահմանելու և որոշում ընդունելու, այդպիսի որոշման մեջ փոփոխություններ կատարելու, ինչպես նաև դրա գործողությունը դադարեցնելու համար անհրաժեշտ փաստաթղթերի ձևերը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
 Ներկայացված Նախագծով նախատեսվում է սահմանել Եվրասիական տնտեսական միության մաքսային սահմանով չհավաքված կամ կազմատված, այդ թվում՝ չկոմպլեկտավորված կամ անավարտ վիճակում տեղափոխվող ապրանքների դասակարգման վերաբերյալ որոշման ընդունման, այդպիսի որոշման մեջ փոփոխություններ կատարելու, ինչպես նաև դրա գործողության դադարեցման կարգը և ժամկետները, ինչպես նաև մաքսային մարմինների կողմից Եվրասիական տնտեսական միության մաքսային սահմանով չհավաքված կամ կազմատված՝ այդ թվում՝ չկոմպլեկտավորված կամ անավարտ վիճակում տեղափոխվող ապրանքների դասակարգման վերաբերյալ որոշում ընդունելու, այդպիսի որոշման մեջ փոփոխություններ կատարելու, ինչպես նաև դրա գործողությունը դադարեցնելու համար անհրաժեշտ փաստաթղթերի ձևերը (այսուհետ՝ Նախագծի կարգավորման առարկա հանդիսացող իրավահարաբերություններ):
 Նախագծի նախաբանում նշված է հետևյալը՝ 
«Հայաստանի Հանրապետության Սահմանադրության 146-րդ հոդվածին և «Եվրասիական տնտեսական միության մաքսային օրենսգրքի մասին» 2017 թվականի ապրիլի 11-ի պայմանագրի N 1 հավելվածով հաստատված՝ Եվրասիական տնտեսական միության մաքսային օրենսգրքի 1-ին հոդվածի 5-րդ կետին և 21-րդ հոդվածի 3-րդ կետին համապատասխան՝ Հայաստանի Հանրապետության կառավարությունը որոշում է.»:
Հայաստանի Հանրապետության Սահմանադրության 146-րդ հոդվածում սահմանված է հետևյալը՝ 
«1. Կառավարությունը գործադիր իշխանության բարձրագույն մարմինն է:
2. Կառավարությունն իր ծրագրի հիման վրա մշակում և իրականացնում է պետության ներքին և արտաքին քաղաքականությունը:
3. Կառավարությունն իրականացնում է պետական կառավարման համակարգի մարմինների ընդհանուր ղեկավարումը:
4. Կառավարության լիազորությունները սահմանվում են Սահմանադրությամբ և օրենքներով: Կառավարության իրավասությանն են ենթակա գործադիր իշխանությանը վերաբերող բոլոր այն հարցերը, որոնք վերապահված չեն պետական կառավարման կամ տեղական ինքնակառավարման այլ մարմինների»:
«Եվրասիական տնտեսական միության մաքսային օրենսգրքի մասին» 2017 թվականի ապրիլի 11-ի պայմանագրի N 1 հավելվածով հաստատված՝ Եվրասիական տնտեսական միության մաքսային օրենսգրքի 1-ին հոդվածի 5-րդ կետում և 21-րդ հոդվածի 3-րդ կետում սահմանված է հետևյալը՝
«Մաքսային կարգավորման ոլորտի միջազգային պայմանագրերով ու ակտերով չկարգավորված մաքսային իրավահարաբերությունները, մինչև այդպիսի միջազգային պայմանագրերով ու ակտերով համապատասխան իրավահարաբերությունների կարգավորումը, կարգավորվում են Միության անդամ պետությունների (այսուհետ՝ անդամ պետություններ)՝ մաքսային կարգավորման վերաբերյալ օրենսդրությամբ:
Միության մաքսային սահմանով չհավաքված կամ կազմատված, այդ թվում՝ չկոմպլեկտավորված կամ անավարտ վիճակում տեղափոխվող ապրանքների դասակարգման վերաբերյալ որոշումներն ընդունվում են անդամ պետությունների՝ մաքսային կարգավորման վերաբերյալ օրենսդրությանը համապատասխան սահմանված ձևով, կարգով ու ժամկետներում»:
Այս առումով հարկ ենք համարում անդրադառնալ «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթներին, համաձայն որոնց՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Վերոգրյալ իրավակարգավորումից բխում է, որ սույն Նախագծի կարգավորման առարկա հանդիսացող իրավահարաբերությունները կառավարության որոշմամբ, որը փաստացի հանդիսանում է ենթաօրենսդրական նորմատիվ իրավական ակտ, կարող են սահմանվել և կարգավորվել միայն օրենքում համապատասխան լիազորող նորմի ուղղակի առկայության դեպքում, իսկ սույն Նախագծի նախաբանում, որպես սույն նախագծի ընդունման լիազորող նորմ նշված իրավական ակտերից և ոչ մեկում կառավարությանը նման լիազորություն ուղղակիորեն վերապահված չէ:
2․
Բացի այդ՝ հարկ ենք համարում անդրադառնալ հետևյալ իրավակարգավորումներին.
«Եվրասիական տնտեսական միության մաքսային օրենսգրքի մասին» 2017 թվականի ապրիլի 11-ի պայմանագրի N 1 հավելվածով հաստատված՝ Եվրասիական տնտեսական միության մաքսային օրենսգրքի 1-ին հոդվածի 5-րդ կետի համաձայն՝ միության մաքսային սահմանով չհավաքված կամ կազմատված, այդ թվում՝ չկոմպլեկտավորված կամ անավարտ վիճակում տեղափոխվող ապրանքների դասակարգման վերաբերյալ որոշումներն ընդունվում են անդամ պետությունների՝ մաքսային կարգավորման վերաբերյալ օրենսդրությանը համապատասխան սահմանված ձևով, կարգով ու ժամկետներում, իսկ «Մաքսային Կարգավորման Մասին» օրենքի 64-րդ հոդվածի համաձայն՝ չհավաքված կամ կազմատված, այդ թվում՝ չկոմպլեկտավորված կամ անավարտ ապրանքը, որի ներմուծումը կամ արտահանումը նախատեսվում է իրականացնել Միության մաքսային օրենսգրքի 170-րդ հոդվածով սահմանված ժամկետները չգերազանցող ժամանակահատվածում` մի քանի խմբաքանակներով, կարող է հայտարարագրվել ԱՏԳ ԱԱ-ի դասակարգման մեկ ծածկագրով՝ ապրանքների դասակարգման վերաբերյալ մաքսային մարմնի որոշման առկայության դեպքում: 
Այս առումով ցանկանում ենք նշել, որ ԱՏԳ ԱԱ-ի դասակարգման մեկ ծածկագրով՝ ապրանքների դասակարգման վերաբերյալ մաքսային մարմնի որոշման ընդունմանը առնչվող իրավահարաբարությունները, որոշակի ծավալով, կարգավորված են «Մաքսային Կարգավորման Մասին» օրենքի 10-րդ գլխում:
Ղեկավարվելով վերոգրյալով, գտնում ենք, որ Նախագծի նախաբանը ունի խմբագրման և հստակեցման կարիք:


3. 
Միևնույն ժամանակ, նախագծի վերաբերյալ հարկ ենք համարում ներկայացնել հետևյալ դիտարկումներն ու առաջարկությունները. 
1. Նախագծի հավելված N 1-ի 2-րդ կետում նշված «հրամանին» բառն անհրաժեշտ է փոխարինել «որոշման» բառով, իսկ նույն հավելվածի 9-րդ կետի 2-րդ ենթակետում նշված «հրամանի» բառը «որոշման» բառով:
Բացի այդ հավելվածի 2-րդ կետով նախատեսված կարգավորումն անհրաժեշտ է նախատեսել որոշումների ընդունմանը վերաբերող կարգավորումներին հաջորդող կետերում՝ հավելվածի տրամաբանական հաջորդականությունն ապահովելու նպատակով:
2. Նախագծի հավելված N 1-ի 5-րդ կետում նշված «դեպքում» բառից հետո՝ անհրաժեշտ է լրացնել «դիմումը» բառը:



3. Նախագծի հավելված N 1-ի 8-րդ կետում նշված «ապրանքների դասակարգման որոշման՝ մաքսային մարմնի կողմից տրամադրման նախընտրելի տարբերակը (էլեկտրոնային փաստաթղթի կամ թղթային կրիչով փաստաթղթի տեսքով)» բառերն անհրաժեշտ է սահմանել Նախագծի հավելված N 1-ի 8-րդ կետի 4-րդ ենթակետի տեսքով:

4. Նախագծի հավելված N 1-ի 10-րդ կետում սահմանված է հետևյալը՝ 
«Մաքսային մարմինը մերժում է Ապրանքների դասակարգման վերաբերյալ որոշման ընդունման մասին դիմումի քննությունը հետևյալ դեպքերում.
1) եթե թղթային եղանակով ներկայացված Դիմումը ստորագրված է դրա ներկայացման համար լիազորություն չունեցող անձի կողմից»:
Վերոնշյալ իրավակարգավորումը անհրաժեշտ է խմբագրել, հաշվի առնելով այն հանգամանքը, որ էլեկտրոնային եղանակով ներկայացված դիմումը նույնպես կարող է ստորագրված լինել դիմումի ներկայացման համար լիազորություն չունեցող անձի կողմից:
5. ՀՀ սահմանադրության 79-րդ հոդվածում ամրագրված իրավական որոշակիության սահմանադրական սկզբունքից ելնելով՝ 
1) Անհրաժեշտ է Նախագծի հավելված N 1-ի 8-րդ կետի 1-ին և 2-րդ ենթակետերում,  17-րդ կետի 3-րդ ենթակետում և 23-րդ կետի 1-ին ենթակետում հստակ սահմանել, թե դիմումատուի և ապրանքի վերաբերյալ ի՞նչ տվյալներ պետք է պարունակեն այդ կետերով նախատեսված դիմումները և որոշումները, քանի որ այդ տեղեկատվութունները չներկայացնելը, սույն Նախագծով սահմանված որոշակի իրավիճակներում, կարող է հանգեցնել բացասական հետևանքների, օրինակ՝ դիմումի մերժմանը:
2) Անհրաժեշտ է Նախագծի հավելված N 1-ի 10-րդ կետում հստակ սահմանել ապրանքների դասակարգման վերաբերյալ որոշման ընդունման մասին դիմումի քննության մերժումը՝ դիմումատուի կողմից մաքսային մարմնի բողոքարկման հանձնաժողով բողոքարկվելու հստակ կարգը և ժամկետները:

6. Նախագծի հավելված N 1-ի կետերում նշված և չհամարակալված պարբերությունները անհրաժեշտ է համարակալել և նախատեսել համապատասխան ենթակետերի կամ պարբերությունների տեսքով, ղեկավարվելով «Նորմատիվ իրավական ակտերի մասին» ՀՀ օրենքի 14-րդ հոդվածի 5-րդ մասի դրույթներով, որի համաձայն՝ «Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով»:

7. Նախագծի հավելված N 1-ի 15-րդ և 16-րդ կետերում նշված «նշված ժամկետը» բառերն անհրաժեշտ է հստակեցնել, մասնավորապես՝ այդ բառերի փոխարեն անհրաժեշտ է հղում կատարել նախագծի այն կետի դրույթներին, որոնցով սահմանված են այդ ժամկետները:

8. Նախագծի հավելված N 1-ի 26-րդ և 30-րդ կետում սահմանված է հետևյալը՝
«26. Սույն Կարգի 21-րդ կետի 1-ին և 2-րդ ենթակետերով սահմանված դեպքերում մաքսային մարմնի կողմից Ապրանքների դասակարգման վերաբերյալ որոշման մեջ փոփոխություններ կատարելու մասին որոշումն ընդունվում է համապատասխան իրավական ակտերի ընդունումից հետո 30 օրացուցային օրվա ընթացքում և ուժի մեջ է մտնում վերոնշյալ ակտերի ուժի մեջ մտնելու հետ միաժամանակ: 
30. Ապրանքների դասակարգման վերաբերյալ որոշման գործողության դադարեցման մասին որոշումն ուժի մեջ է մտնում Ապրանքների դասակարգման վերաբերյալ որոշումն ընդունվելու օրվանից»:
Վերոգրյալ իրավակարգավորումները փաստացի հակասում են «Նորմատիվ իրավական ակտերի մասին» ՀՀ օրենքի 23-րդ հոդվածների 1-ին մասի դրույթներին, որոնց համաձայն՝
«Նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո՝ անմիջապես»:
Հիմք ընդունելով վերոգրյալը՝ անհրաժեշտ է Նախագծի հավելված N 1-ի 26-րդ և 30-րդ կետի դրույթները համապատասխանեցնել «Նորմատիվ իրավական ակտերի մասին» ՀՀ օրենքի 23-րդ հոդվածների 1-ին մասի դրույթներին:
	1.
Ընդունվել է։ 
Նախագծի նախաբանում կատարվել է համապատասխան փոփոխություն։






































































2.


Ընդունվել է։
Նախագծի նախաբանում կատարվել է համապատասխան փոփոխություն։






















3․


Ընդունվել է
Կատարվել են համապատասխան փոփոխություններ:




Ընդունվել է
Կատարվել են համապատասխան փոփոխություններ:


Ընդունվել է
Կատարվել են համապատասխան փոփոխություններ



Ընդունվել է
Կատարվել են համապատասխան փոփոխություններ






Ընդունվել է
Կատարվել են համապատասխան փոփոխություններ











Ընդունվել է
Կատարվել են համապատասխան փոփոխություններ











Ընդունվել է
Կատարվել են համապատասխան փոփոխություններ


Նախագծի հավելված N 1-ի 26-րդ կետի առնչությամբ ներկայացված առաջարկը չի ընդունվել՝ հաշվի առնելով այն հանգամանքը, որ չհավաքված կամ կազմատված, այդ թվում՝ չկոմպլեկտավորված կամ անավարտ վիճակում տեղափոխվող ապրանքների  դասակարգման վերաբերյալ որոշումը հանդիսանում է ոչ թե նորմատիվ իրավական, այլ վարչական ակտ, ուստի «Նորմատիվ իրավական ակտերի մասին» ՀՀ օրենքին համապատասխանեցնելու անհրաժեշտությունը բացակայում է։ 
Նախագծի հավելված N 1-ի 30-րդ կետի վերաբերյալ առաջարկը ընդունվել է, կատարվել են համապատասխան փոփոխություններ 
[bookmark: _GoBack]Միաժամանակ, նախագիծը մշակվել է «Եվրասիական տնտեսական միության մաքսային օրենսգրքի մասին» 11.04.2017թ. պայմանագրի 1-ին հավելվածով հաստատված՝ Եվրասիական տնտեսական միության մաքսային օրենսգրքի 3-րդ գլխով սահմանված կարգավորումներին համանման։




